ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2004 ԹՎԱԿԱՆԻ ՓԵՏՐՎԱՐԻ 12-Ի N 288-Ն ԵՎ 2011 ԹՎԱԿԱՆԻ ՍԵՊՏԵՄԲԵՐԻ 8-Ի N 1355-Ն ՈՐՈՇՈՒՄՆԵՐՈՒՄ ՓՈՓՈԽՈւԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ


1. Իրավական ակտի անհրաժեշտությունը (նպատակը).
Նախագծի ընդունման անհրաժեշտությունը պայմանավորված է ՀՀ Ազգային ժողովի 2018 թվականի մարտի 23-ի «Շահումով խաղերի, ինտերնետ շահումով խաղերի և խաղատների մասին» Հայաստանի Հանրապետության օրենքում փոփոխություններ և լրացում կատարելու մասին» N ՀՕ-310-Ն և «Վիճակախաղերի մասին» Հայաստանի Հանրապետության օրենքում փոփոխություններ և լրացում կատարելու մասին» N ՀՕ-309-Ն օրենքներով «Շահումով խաղերի, ինտերնետ շահումով խաղերի և խաղատների մասին» և «Վիճակախաղերի մասին» ՀՀ օրենքներում կատարված փոփոխություններով, ինչպես նաև ընթացքում ի հայտ եկած խոչընդոտներով: Նախագծի նպատակն է Հայաստանի Հանրապետության կառավարության 2004 թվականի փետրվարի 12-ի N288-Ն և 2011 թվականի սեպտեմբերի 08-ի N1355-Ն որոշումները համապատասխանեցնել «Վիճակախաղերի մասին» և «Շահումով խաղերի, ինտերնետ շահումով խաղերի և խաղատների մասին» ՀՀ օրենքներով սահմանված պահանջներին:
2. Կարգավորման հարաբերությունների ներկա վիճակը և առկա խնդիրները.
«Շահումով խաղերի և խաղատների մասին» ՀՀ օրենքում լրացումներ և փոփոխություններ կատարելու մասին» ՀՕ-149-Ն օրենքի փոփոխության արդյունքում «Շահումով խաղերի և խաղատների մասին» ՀՀ 13.12.2003թ. ՀՕ-1-Ն օրենքի 2-րդ և 3-րդ գլուխների վերնագրերը, ինչպես նաև 4-րդ, 4.1-ին, 5-10-րդ հոդվածների վերնագրերը «խաղերի» բառից հետո լրացվել է «, ինտերնետ շահումով խաղերի» բառերով, ինչի արդյունքում «Շահումով խաղերի, ինտերնետ շահումով խաղերի և խաղատների մասին» ՀՀ օրենքի 10-րդ հոդվածով սահմանվել է շահումով խաղերի, ինտերնետ շահումով խաղերի և խաղատան կազմակերպման վերաբերյալ տեղեկությունների (հաշվետվությունների) ներկայացման կարգը, որն էլ հակասություն է առաջացրել Հայաստանի Հանրապետության կառավարության 2011 թվականի սեպտեմբերի 08-ի N 1355-ն որոշման N 1 հավելվածի 2-րդ կետի 2-րդ ենթակետով սահմանված պահանջի հետ:
«Վիճակախաղերի մասին» Հայաստանի Հանրապետության օրենքում փոփոխություններ և լրացում կատարելու մասին» N ՀՕ-309-Ն օրենքով վիճակախաղերի կազմակերպիչների նկատմամբ վերահսկող մարմնի իրավասությունը վերապահվել է ՀՀ պետական եկամուտների կոմիտեին, որի արդյունքում էլ անհրաժեշտություն է առաջացել ՀՀ կառավարության 2004 թվականի փետրվարի 12-ի N 288-Ն որոշման N 7 հավելվածում կատարել համապատասխան փոփոխություններ, քանի որ վիճակախաղերի կազմակերպիչների կողմից ներկայացվող հաշվետվությունները (տեղեկությունները) ներկայացվում են վերահսկող մարմնին` ՀՀ պետական եկամուտների կոմիտեին:
3. Առկա խնդիրների առաջարկվող լուծումները.
Նախագծով առաջարկվում է փոփոխություններ կատարել Հայաստանի Հանրապետության կառավարության 2004 թվականի փետրվարի 12-ի N 288-Ն և 2011 թվականի սեպտեմբերի 08-ի N 1355-Ն որոշումներում, որոնց արդյունքում վերը նշված որոշումները կհամապատասխանեցվեն «Վիճակախաղերի մասին» և «Շահումով խաղերի, ինտերնետ շահումով խաղերի և խաղատների մասին» ՀՀ օրենքներով սահմանված պահանջներին:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
5. Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում ակնկալվում է Հայաստանի Հանրապետության կառավարության 2004 թվականի փետրվարի 12-ի N 288-Ն և 2011 թվականի սեպտեմբերի 08-ի N 1355-Ն որոշումները համապատասխանեցնել «Շահումով խաղերի, ինտերնետ շահումով խաղերի և խաղատների մասին» և «Վիճակախաղերի մասին» Հայաստանի Հանրապետության օրենքների պահանջներին:
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում էական փոփոխություններ չի նախատեսվում։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը կապված է հետևյալ ռազմավարական փաստաթղթերի հետ.
[bookmark: _GoBack]-	ՀՀ կառավարության 18.11.2021թ. N1902-Լ որոշմամբ հաստատված N1 հավելվածի՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի՝ «3. Հարկային հսկողության ռիսկերի կառավարման համակարգերի կատարելագործմամբ ստվերի կրճատում» նպատակի «3.1 Տնտեսավարող սուբյեկտների կողմից իրականացվող գործունեության օրինականության կամ գործարքների լիարժեք փաստաթղթավորման կարգապահության բարելավում, հսկողական գործիքակազմի կատարելագործում» միջոցառուման հետ,
-	ՀՀ կառավարության 12.12.2019թ. N1830-Լ որոշմամբ հաստատված N1 հավելվածի՝ Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարությունը «2․Վարչարարության արդյունավետության բարձրացում, եկամուտների ավելացում, ստվերի կրճատում» նպատակի «2․1 Հարկային և մաքսային իրավախախտումների կանխարգելում» ենթանպատակի «2․1.5 Շահումով խաղերի, խաղատների և վիճակախաղերի գործունեություն» միջոցառման հետ:

